
 نه‌ته‌وه‌ زاگرۆسیه‌كان كه‌ له‌ هه‌زاره‌كانی پێش مێژوو له‌ كه‌ركوك ژیاون  ته‌شكیله‌ی یه‌كه‌می پێك هاته‌ی زمانی كوردی بۆ ئه‌و سه‌رده‌می بۆ ئه‌و نه‌ته‌وانه‌ گێڕدراوه‌ته‌وه‌ .كاتێ كه‌ نه‌ته‌وه‌ هیندۆ ئاری و ئه‌وروپی به‌ زنجیره‌ زمانه‌وانیه‌ ئێرانیه‌كانیش له‌ ڕێگای شه‌پۆل شه‌پۆل و له‌ میانه‌ی چه‌ند هه‌زار سالێكه‌وه‌ هاتنه‌ ناوچه‌كه‌و تێكه‌لآوی مێژووییان له‌ گه‌ل نه‌ته‌وه‌ زاگرۆسیه‌كان كردو به‌ هۆیه‌وه‌ گۆڕانی زمانه‌وانی به‌ سه‌ر ته‌شكیله‌ی یه‌كه‌م داهات و له‌ دوا جاردا ئه‌و زمانه‌ی ئێستا كه‌ كه‌ركوكیه‌كان و ته‌واوی كوردستانی دایك قسه‌ی پێوه‌ ده‌كه‌ن تا ڕۆژگاری ئه‌مڕۆشی له‌ گه‌ل دابێ بوو به‌ زمانیان . كه‌واته‌ كه‌ركوك شوێنێكی پچڕاو و دابڕاو نه‌بووه‌ له‌ كوردستان و ئه‌و په‌یوه‌ندیه‌ سیاسی و كۆمه‌لآیه‌تی و ڕۆشه‌نبیریه‌ی كه‌ شاره‌كانی تری كوردستان له‌ بابه‌ت دیار به‌كرو مه‌هابادو هه‌ولێرو سولێمانی و خانه‌قین و شاری تری كوردی به‌ كوردستانه‌وه‌ به‌ستونیه‌ته‌وه‌ بۆ كه‌ركوكیش به‌ هه‌مان شێوه‌ .   نوسینه‌ بزماریه‌كانیش   هه‌ر هه‌مووی باس له‌ ژیانی سیاسی و كۆمه‌لآیه‌تی ئه‌و نه‌ته‌وانه‌و پاشاكانیان ده‌كا كه‌ گۆتی میدی و هۆری و به‌ دوایانه‌وه‌ نه‌ته‌وه‌هیندۆ ئاری وئه‌وروپیه‌كان بووینه‌ . ئاسه‌وار ناسان و مێژوونوسانیش به‌ هه‌مان شێوه‌ دانیان به‌و ڕاستیانه‌ ناوه‌. هه‌روه‌ها  میرنشینه‌ كورده‌كانیش له‌ سه‌رده‌می خه‌لافه‌تی ئه‌مه‌وی و عوسمانی و سه‌لجوقی و ئه‌تابه‌كی و قه‌ره‌قۆینلۆو ئاقۆینلۆ و به‌ دوایانه‌وه‌ خه‌لافه‌تی عوسمانی كه‌ هه‌موو مامه‌له‌ كردنه‌كانیان له‌ گه‌لأ میرنشینه‌ كورده‌كان  بووه‌ . ولاتی شاره‌زووری كوردانیش  له‌ سه‌رده‌می عوسمانی كه‌ سه‌نته‌ره‌كه‌ی كه‌ركوك بوو،  له‌ ڕێگه‌ی ئه‌و پڕۆتۆكۆله‌ی نێوان ٢٣ میرنشینی كوردی و به‌ڕێوه‌به‌رایه‌تی عوسمانی كرا كه‌ تا ١٥٠ سالأ به‌رده‌وامی به‌ خۆوه‌ گرت ئه‌وه‌ ده‌سه‌لمێنێ كه‌ نیشتمانی كوردان هی ئه‌و سه‌رده‌می به‌ كه‌ركوكیشه‌وه‌ هه‌مان ئه‌و نیشتمانه‌ی ئێستای كوردانه‌. ئێستاش له‌و بابه‌ته‌مان هه‌ندێ له‌و به‌لگه‌نامه‌ مێژوویانه‌ له‌ سه‌ر كوردستانی بوونی كه‌ركوك نیشان ده‌ده‌ین :

فه‌رهه‌نگه‌كه‌ی (قاموس الاعلام) كه‌ له‌ ساڵی  ١٣١٥ك  به‌رامبه‌ر  ١٨٩٦ز  به‌و شێوه‌ی لای خواره‌وه‌ باس له‌ كه‌ركوك ده‌كات : شارێكه‌ سه‌ر به‌ ولایه‌تی موسڵی كوردستانیه‌ و ده‌كه‌وێته‌ دووری  ١٦٠ كیلۆمه‌تر له‌ خواروی ڕۆژهه‌لآتی شاری موسل، له‌ كۆمه‌ڵه‌ گردۆلكه‌ی زه‌رد  پێك هاتووه‌و كه‌وتۆته‌ دۆڵی ئه‌دهه‌م و به‌شێكه‌ له‌ مه‌ركه‌زی سنجه‌قی شاره‌زور و ژماره‌ی د انیشتوانی ده‌گاته‌  ٣٠هه‌زار كه‌س و قه‌لآیه‌ك و  ٣٦ مزگه‌وت و  ١٧قوتابخانه‌و ١٥ ته‌كیه‌و ١٢ خانه‌و(شوێنی   ولاغ) و ١٢٨٢ مه‌خزه‌ن و دوكان ،  ١بیستان ،  ٨ گه‌رماو ، ١جسر له‌سه‌ر ڕووبار،  ١رشدیه‌ ،  ١٨ قوتابخانه‌ بۆ مندالآن ،  ٣ كه‌نیسه‌ ،  ١حاوره‌ی تێدایه‌ وه‌ قه‌لآته‌كه‌ش له‌سه‌ر گرد بنیاتنراوه‌ ، وه‌‌ هه‌روه‌ها گه‌ڕه‌كه‌كانی (الازقه‌)ده‌كه‌وێته‌ ژێریه‌وه‌و له‌ ڕووی چه‌پی ڕووباره‌كه‌یه‌  ٣/ ٤ی دانیشتوانی كوردن و ئه‌وانی تر تورك و عه‌ره‌ب و ئی ترن ، له‌ناویاندا  ٧٦٠ خێزانی یه‌هودی و  ٤٦٠ خێزانی مه‌سیحی و كلدانی ده‌ژین(1)   .  ,64,31            
ئه‌نسكلۆبیدیای فه‌ڕه‌نسیش له‌ زاری ئه‌و گه‌شتیاره‌ فه‌ڕه‌نسیانه‌ی كه‌ له‌ سه‌ده‌كانی هه‌ژده‌و نۆزده‌ سه‌ردانی كوردستانیان كردبوو ده‌ڵێ : (كه‌ركوك یه‌كێكه‌ له‌ شاره‌ هه‌ره‌ گرنگه‌كانی كوردستان . زه‌ویه‌كی به‌ پیتی هه‌یه‌و به‌ چه‌نده‌ها سه‌رچاوه‌ی ئاوی به‌ستراوه‌ته‌وه‌. گه‌نم،جۆ،نۆك، نیسك ، گه‌نمه‌شامی ، لۆكه‌و، توتن، ترێ ، زه‌یتون ومێوه‌و سه‌وزه‌ی لێ وه‌به‌رهه‌م دهه‌ێنرێ) ( 2 ) .  

ئۆتێریش كه‌ گه‌ڕیده‌یه‌كی تری فڕه‌نسی بوو به‌ ڕێگای دیاربه‌كر ـ سێواس  دوو جارچووه‌ته‌ كه‌ركوك  واته‌ له‌ ساڵی ١٧٣٥ و ١٧٣٩ز ، به‌م شێوه‌ی لای خواره‌وه‌ باسی لێوه‌ ده‌كات : «ده‌كه‌وێته‌ ناوچه‌یه‌كی ده‌شتاوی وخاكه‌كه‌ی به‌رزبوونه‌وه‌و نزمبوونه‌وه‌ی تێدایه‌و گردۆلكه‌یه‌كی زۆری تێدا هه‌ڵكه‌وتووه‌ . قه‌لایه‌كی سه‌ختی تیایه‌و زۆر به‌ تیژی لار بووته‌وه‌و شورا چوارده‌وری داوه‌و له‌ خواریه‌وه‌ جۆگایه‌ك پیادا تێپه‌ڕ ده‌بێ خاسه‌ سووی پێ ده‌ڵێن واته‌ ئاوی سازگار » (3) . 

  «كه‌ركوك پایته‌ختی باشالقی شاره‌زور بووه‌وبه‌شێكه‌ له‌ كوردستان و   له‌ ٣٢ هه‌رێم (موقاته‌عه‌) پێك هاتووه‌ ، سنوره‌كه‌ی ئازربایجان و ولآتی بابان و به‌غداو و موسل و عه‌مادی و هه‌كاری ده‌گرته‌وه‌»  (4) . 

كیلمانیش كه‌ گه‌شتیارێكی تری فه‌ڕه‌نسی بوو و له‌ ساڵی ١٨٥٦ز سه‌ردانی كه‌ركوكی كردووه‌و بۆ ماوه‌ی دوو ڕۆژ تیادا ماوه‌ته‌وه‌ده‌ڵێ:« ژماره‌ی دانیشتوانی كه‌ركوك جگه‌ له‌ سه‌ربازه‌كان ٢٥٠٠٠كه‌سه‌» (5) .    
  وه‌ له‌ په‌ڕه‌گرافێكی تری هه‌مان لاپه‌ڕه‌دا ده‌ڵێ:« سێ له‌ سه‌ر 

چواری دانیشتوانی كوردن( 6).

    ژماره‌ی مه‌سیحیه‌كانی له‌ ناوه‌ڕاستی سه‌ده‌ی نۆزده‌ به‌ ٢٠٠ ـ ٣٠٠ كه‌سی خه‌ملاندووه‌و كلدو نه‌ستوریشی به‌ ٤٠ كه‌س و یه‌هودیش به‌ ٣٠٠ كه‌س خه‌ملاندبوو»( 7) .  

  وه‌ هه‌روه‌ها لیكلاماش هه‌مدیسان گه‌شتیارێكی فه‌ڕه‌نسی بوو ده‌ڵێ: « ئه‌و شاره‌ ١٠ كه‌نیسه‌ی لێ بوو مێژووه‌كه‌ی ده‌گه‌ڕایه‌وه‌ بو سه‌ده‌ی یه‌كه‌می مه‌سیحی و كرابوون به‌ مزگه‌وت . سێ مزگه‌وتی تریشی لێ بوون له‌ ناو یه‌كێكیان چوار گۆڕی پێغه‌مبه‌ری یه‌هودیه‌كانی تیا نێژرابوو و ناوه‌كانیان دانیال، میكایل، حاناتیاو عازرریه‌ بوون . وه‌ ده‌شی گۆت ڕێگا به‌ جوه‌كان نه‌ده‌درا كه‌ نوێژ له‌سه‌ر ئه‌و گۆڕانه‌بكه‌ن»( 8) .       

هه‌روه‌ها له‌ هه‌ردو سه‌ده‌ی هه‌ژده‌و نۆزده‌ ئه‌م گه‌شتیاره‌ ئه‌وروپیانه‌ی لای خواره‌وه‌ سه‌ردانی كه‌ركوكیان كردووه‌ :

ئۆتێر جینی فه‌ڕه‌نسی له‌ ساڵی ١٧٤٨ز ‌ به‌ كوردستان تێپه‌ڕیوه‌   له‌ ڕێگای ئه‌و كاروانانه‌ی له‌ قوزته‌نته‌نیه‌وه‌ ده‌هاتن و سه‌ردانی موسل و هه‌ولێرو كه‌ركه‌وك و به‌غداو كرمه‌نشاو ئه‌سفه‌هانی كردبوو .

Nibuhr

ی ئه‌لمانی له‌ ساڵی 1766(ز) له‌ ڕێگای تیمێكی زانست و شاره‌زایان له‌ ئاسارو زینده‌وه‌رناسی به‌ كوردستان تێپه‌ڕیون. 

            Sestini 
                ی ئیتاڵی ساڵی ١٧٣٢ ـ ١٧٣٥ز به‌ كوردستان تێپه‌ڕیوه‌و له‌ دیار به‌كر چووه‌ته‌ موسل و  له‌وێش سه‌ردانی زاخۆو عه‌مادیه‌و دیار به‌كر و زاخۆو عه‌مادیه‌و و
  هه‌ولێروكه‌ركوك و به‌غدای كردووه‌ .

dupprê
ی فه‌ڕه‌نسی له‌ ماوه‌ی ١٨٠٧ ـ ١٨٠٩ز به‌ كوردستانی باشوور تێپه‌ڕیوه‌و سه‌ردانی
هه‌ولێروكه‌ركوك و   داقوق و توزخورماتوو و موسل و به‌غدای كردووه‌و زۆر زانیاریشی وه‌رگرتیه‌.

 Benjamin

ی یه‌هودی له‌ ساڵی ١٨٤٦ ـ ١٨٥١ز چووه‌ته‌كوردستان وسه‌ردانی شوێنه‌         
   ئاسه‌واره‌كانی وابه‌سته‌ به‌ جوه‌كانی كردووه‌. وه‌ هه‌روها سه‌ردانی موسل و قۆش و هه‌ولێرو كه‌ركوك و ڕه‌واندوزی كردبوو. له‌ نوسراوه‌كانی زانیاریت له‌ سه‌ر تایفه‌ی یه‌هودی له‌ كوردستان  لێوه‌ ده‌ست ده‌كه‌وێ  .

 Lycklamd

ی هۆله‌ندی له‌ ساڵی ١٨٦٦ ـ ١٨٦٨ز  به‌ كوردستان و ولآتی قۆقاس تێپه‌ڕیوه‌و    
سه‌ردانی هه‌ولێرو كه‌ركوك و موسڵی كردووه‌و كورته‌ زانیاری ده‌رباره‌ی دانیشتوانیان و شوێنگه‌ی ئاسه‌واریان وه‌رگرتووه‌   

تێكڕای ئه‌و گه‌شتكه‌رانه‌ كه‌ له‌ سه‌ده‌كانی هه‌ژده‌و نۆزده‌ به‌ كوردستان تێپه‌ڕیون و سه‌ردانی كه‌ركوكیان كردووه‌و تێكڕایان ته‌ئكید له‌وه‌ ده‌كه‌ن كه‌ ئه‌و شاره‌ له‌ ناوچه‌یه‌كی ده‌شتاویه‌ و پایته‌ختی شاره‌زور بووه‌ .   شوێنه‌ گرنگه‌كانیشی قه‌لآو نه‌وت و گڕی بابه‌كوڕگوڕو مه‌رقه‌دی پێغه‌مبه‌ره‌كانی یه‌هودی و كه‌نیسه‌ی ته‌همه‌زگردی تێدابووه‌ ( 9) به‌لآم دانیشتوانیان تێكه‌لاوێك له‌ مه‌سیحی و موسڵمان و یه‌هودی بووینه‌و به‌ نسبه‌ت نه‌ته‌وه‌كانیش كوردو نه‌ستوری   تێدا بووه‌و باس له‌ هه‌بوونی عه‌ره‌ب تیای دا ناكات( 10) .  

 سنوری كوردستانی گه‌وره‌ به‌ گوێره‌ی به‌لگه‌نامه‌ به‌ریتانیه‌كان كه‌ له‌ به‌رواری ١٤ی كانونی یه‌كه‌م (دیسیمبه‌ر ) ی١٩١٨ نوسراوه‌ته‌وه‌ به‌م جۆره‌ی لای خواره‌وه‌یه‌ ( 
كوردستان ڕووبه‌رێكی فراوانی شاخاوییه‌ و له‌ باكوور چوارده‌وره‌ی ده‌شته‌ به‌ پیته‌كانی نێوان ڕووباری دیجله‌و فوڕاتی داوه‌و تا شاری حه‌له‌ب و ده‌ریاچه‌ی وان درێژ بووته‌وه‌ . له‌ به‌ری ڕۆژهه‌لآتی ده‌ریاچه‌ی ورمێ كه‌ به‌ سنوره‌كانی ئێرانی ده‌ڕوا تا مه‌ندلی چیای پشته‌كوه‌شی له‌ گه‌ل دایه‌ ده‌گرێته‌وه‌. له‌ به‌ری ڕۆژئاواشی له‌ شارۆچكه‌ی بیره‌ چووك ده‌ست پێ ده‌كات به‌ره‌و باكور ده‌كشێ به‌ مه‌لاتیه‌و ئه‌رزنجان تێده‌په‌رێ و به‌ره‌و ڕۆژهه‌لآت ده‌ڕوا تا ده‌گاته‌ ڕووباری «ئاڕاكس»نزیك چیای ئاڕاڕات . وه‌ له‌وێشه‌وه‌ سنوره‌كه‌ی به‌ره‌و باشوور ده‌ڕوا به‌ ده‌ریاچه‌ی وان تێده‌په‌ڕێ و دواتریش به‌ گۆشه‌ی باكوری ڕۆژئاوای ده‌ریاچه‌ی ورمێ (ڕه‌زاییه‌ ) تێده‌په‌ڕێ ، به‌ دوایه‌وه‌ هاوشان له‌ گه‌ل هه‌مان كه‌ناره‌كانی ده‌ریاچه‌كه‌ به‌ره‌و باشوور ده‌ڕوا و به‌ شاری میانداو تێده‌په‌ڕی تا ده‌گاته‌ خۆر سلباد وه‌ له‌وێشه‌وه‌ بۆ كرمانشای ئێران ، دواتریش به‌ره‌و شاری مه‌نده‌لی له‌ عیڕاق ده‌ڕوا كه‌ كه‌وتۆته‌ سه‌ر سنوری عیڕاق و ئێران و ٩٠ میل  باكور  دوره‌ له‌ به‌غدا به‌ ئاڕاسته‌ی باكوری ڕۆژهه‌لآت   (11) . 

له‌ مه‌وسوعه‌ی عه‌ره‌بی كه‌ مه‌وسوعه‌كی جیهانی بوو وای باس له‌ كه‌ركوك ده‌كرد كه‌ پایته‌ختی كۆمه‌لگاكانی كوردی بووه‌ له‌ باكوری عیڕاق (12) . 
 له‌ مه‌وسوعه‌ی عه‌ره‌بی كورتكراویش له‌ لاپه‌ڕه‌ ٤٤٩ دا هاتووه‌ كه‌ شاری كه‌ركوك له‌ شاره‌ سه‌ره‌كیه‌كانی كوردستانی عیڕاقه‌ و هه‌مان ده‌قیش له‌ مه‌وسوعه‌ی سالآنه‌ی عه‌ره‌بیه‌وه‌ هاتووه‌ ( 13) .   

ئه‌ندیازیارێكی ڕووسیش به‌ ناوی یوسیب چیرنیك كه‌ له‌ ساڵی ١٨٧٩ز كه‌ بۆ ئه‌و مه‌به‌سته‌ سه‌ردانی كه‌ركوكی كرد كاخوانه‌كینێ بزانێ هه‌ردوو ڕووباری دیجله‌و فوڕات و لقه‌كانی بۆ ڕێگه‌ی كه‌شتیه‌وانی ده‌ست ده‌دا یان نا وه‌ له‌ گه‌ڕانه‌وه‌ی دراسه‌یه‌كی له‌ سه‌ر باری ناوچه‌كه‌ نوسیبوو و له‌ به‌رگی شه‌شه‌می بلاوكراوه‌ی به‌شی قه‌فقاسی جه‌معیه‌ی مه‌له‌كی ڕووسی له‌ سه‌ر ژماره‌ی دانیشتوانی كه‌ركوك دا ده‌ڵێ:«ژماره‌ی دانیشتوانی كه‌ركوك ١٢ ـ ١٥ هه‌زار كه‌س ده‌بن جگه‌ له‌ ٤٠ خێزانی ئه‌رمه‌نی ئه‌وانی تریان هه‌موو كوردن»( 14)  .    
  به‌ گوێره‌ی ئاماری ساڵی 1930ی شاره‌وانی كه‌ركوك :كورد 22هه‌زارو توركمان 7هه‌زارو مه‌سیحی 3هه‌زارو ئه‌رمه‌ن 500  یه‌هودی2500 كه‌س بوون .

ئاماری حكومه‌تی عێراقیش له‌ ماوه‌كانی 1922ـ 1924 كه‌ پێشكه‌ش به‌ عوسبه‌ كرا،  كورد42,5% وعه‌ره‌ب   31,9%  وتوركمان 23,4% بوون (15) . 

 به‌ گوێره‌ی ئه‌و سێ ئاماره‌ی كه‌ لایه‌نی به‌ریتانی و توركی و عێراقی له‌ سه‌ر ڕێژه‌ی دانیشتوانی نه‌ته‌وه‌كان له‌ كه‌ركوك كرا بۆ ئه‌وه‌ی كوردستان به‌ عێراقه‌وه‌ بلكێندرێ بریتی بوو له‌ (16) .

	٥٦,١
	كورد

	٢٠,٩
	٢٣,٧
	٨,٦
	عه‌ره‌ب

	٤,٨
	٨,٤
	٢٩,٢
	توركمان

	٧,٧
	٧,٩
	٦,١
	مه‌سیحی

	١,٥
	٢,١
	ــــ
	یهه‌ودی  

	١٠٠
	١٠٠
	١٠٠
	سه‌رجه‌م


به‌ گوێره‌ی  ئاماری ساڵی 1957یش :كورد48,3% وعه‌ره‌ب 28,% وتوركمان 21,4% بوون.

ئه‌وه‌ی له‌ هه‌موویان زیاتر كوردستانی بوونی ئه‌و شاره‌ پاش ئه‌و هه‌موو ته‌عریبه‌ ده‌سه‌ڵمێنێ ئه‌و ڕاگه‌یاندنه‌بوو كه‌ كۆلیۆنێل بێظل به‌رپرسی تیپی (١٧٣)ی ئه‌مه‌ریكابووه‌ له‌ كه‌ركوك   له‌ ساڵی ٢٠٠٣ز  كه‌ به‌ ئاژانسی ڕۆیته‌ری ڕاگه‌یاندووه‌ كه‌ ژماره‌ی دانیشتوانی كه‌ركوك نزیكه‌ی ٨٥٠٠٠٠كه‌س ده‌بێ و به‌م شێوه‌ی لای خواره‌وه‌ دابه‌ش بووینه‌ ( 17) :

كورد ٤٠٪ ، عه‌ره‌ب ٣٥ ، توركمان ٢٠ ، كلدو ئاشوور ٥٪   

سه‌رچاوه‌كان

ـ ١  

له‌ ده‌قی فه‌رهه‌نگی ئیعلام كه‌ له‌ ساڵی ١٩٧٧ له‌ كتێبخانه‌یه‌كی هۆله‌ندی ده‌ریان هێناوه‌.

  ٢ـ  
الموسوعه‌ الكبرى، الجزء ٣١، تور ١٨٨٥، ص: ٤٨٥ .

٣ـ  
ج. أوتیر، رحله‌ الى توركیا وبلاد فارس ، باریس ١٧٤٨م ، ص: ١٥٠ .

٤ـ   
هه‌مان سه‌رچاوه‌ی پێشوو جزئی یه‌ك ، ل: ١٥٠ .

٥ـ  
 أ. كلیمان ، رحله‌ فی كردستان العثمانیه‌ ، من كركوك الى رواندوز ،مجله‌ كلوب، باریس١٨٦٦م ، المجلد الخامس ، ص: ١٩٩ .

٦ـ   
هه‌مان سه‌رچاوه‌ی پێشوو ،ل: ١٩٩ .

٧ـ   
أ . نیكوه‌لت لیكلاما ، رحله‌ الى روسیا والقفقاس وبلاد فارس خلال سنوات ١٨٦٥، ١٨٦٦،١٨٦٧،١٨٦٨م، باریس ـ امستردام ١٨٧٥م، الجزء الرابع، ص: ٨٧ .

٧ـ   
أ . نیكوه‌لت لیكلاما ، رحله‌ الى روسیا والقفقاس وبلاد فارس خلال سنوات ١٨٦٥، ١٨٦٦،١٨٦٧،١٨٦٨م، باریس ـ امستردام ١٨٧٥م، الجزء الرابع، ص: ٨٧ .

٨ـ   
هه‌مان سه‌رچاوه‌ی پێشوو

٩ـ    
ئه‌و كه‌نیسه‌یه‌ به‌ « درب الاحمر» یش ناسراوه‌و مێژووه‌كه‌ی ده‌گه‌ڕێته‌وه‌ بۆ نزیكی سه‌ده‌ی پێنج

  10ـ   
كركوك مدینه‌ القومیات المتآخیه‌/ كركوك:الشواهد والمواقع القرن18ـ19/الدكتۆره‌ نرمین امین/ باحثه‌ كردیه‌ من العراق باریس ص:  627

11

F0371/3386,Kurdistan,Note By Political Department,14.12.1918

12

F0371/ 4122,Kurdistan and the Kurds,War Office, 11 October 1919 .

 13   
الموسوعه‌ العربیه‌ العالمیه‌ ـ الجزء ١٩، موسسه‌ أعمال الموسوعه‌ للنشر والتوزیع ، المملكه‌ العربیه‌ السعودیه‌ ، ا

لطبعه‌ الاولى ١٩٩٦م، صفحه‌ ٢١٤ .

١٤ـ   
رحله‌ المه‌ندس یوسیب(یوسف) چرنیك لدراسه‌ حوچی دجله‌ والفرات من الناحیه‌ الفنیه‌ مع وصف الطرق العابره‌ لشمال سوریا ، مترجمه‌ من الالمانیه‌ ،« نشره‌ قسم القفقاس للجمعیه‌ الجغرافیه‌ الملكیه‌ الروسیه‌ » المجلد  ١٨٧٩م،ص:٩١ .

١٥ـ   
محمد امین زكی، ملاحظاتی على قانون اللغات المحلیه‌ ، فی كتاب « محاولتان غیر مجدیتین » حققه‌ وقدم له‌ وعلق علیه‌ صباح غالب، لندن ١٩٨٤م،ص: ١٠٤ ـ ١٠٥ .

 16   
گۆڤاری هاواری كه‌ركوك ، ژماره‌ ٤، هه‌ولێر ١٩٩٩ز ، ل: ١٧٧ ـ ١٧٨ .

ڕۆژنامه‌ی كوردستانی نوێ/ژماره‌٣٢٧٥/ به‌روار٢١/ ١/٢٠٠٤

